
pedagogical), we see how these disciplines can be combined to form new, holistic approaches to 

teaching that take into account the learner’s psychological, emotional, and cognitive needs. 

NEMIS TILINI O’QITISHNI O’RGANISH (DLL) DASTURINING DARS 

SAMARADORLIGINI OSHIRISHDAGI AHAMIYATI 

Sh.A.Bo’ribayeva, katta o’qituvchi, Chirchiq davlat pedagogika universiteti, Chirchiq 

 

Annotatsiya. Ushbu maqolada bugungi kunda dunyoning bir necha mamlakatlarida DLL-

malaka oshirish va qo’shimcha ta’lim dasturini  tadbiq qilish, dastur asosida nemis tili 

o’qituvchilarini tayyorlash,  professor va o’qituvchilar malakasini oshirish, hamda ularga ta’lim 

dasturlari taklif qilish va  DLL-majmuslarining  nemis tili darslarini professional pedagog sifatida 

tashkillashtirishda ahamiyati hususida to’xtalib o’tilgan.  

 Kalit so’zlar: o’qituvchilik kasbi, DLL-malaka oshirish va qo’shimcha ta’lim dasturini, DLL-

majmualari, kasbiy kompetensiya, samarali dars mashq’ulotlari.  

Аннотация. В данной статье подчеркивается важность внедрения DLL-программ 

повышения квалификации и дополнительного образования, подготовки учителей немецкого 

языка, повышения квалификации, а также предоставления им образовательных программ и 

DLL-комплексов для организации уроков немецкого языка. 

Ключевые слова; преподавательская профессия, DLL-программы повышения 

квалификации и дополнительного образования, DLL-комплексы, профессиональные 

компетенции, эффективные занятия 

Abstract. This article highlights the importance of DLL-skills development and further 

education in several countries of the world today,  training German teachers according to the 

program, improving  professors and teachers' skills and offering them educational programs and 

organizing German classes of DLL-complexes as professional educators. 

Keywords: teaching profession, DLL-advanced training and additional education programs, 

DLL-complexes, professional competencies, effective classes 

 

Kirish. Bugungi glooballashuv davrida chet tillarni o’rganishga bo’lgan ehtiyoj yoshlarimiz 

o’rtasida  ustivor vazifalardan biriga aylanmoqda.  Shubhasiz bunday vazifalarni amalga oshirishda 

cheti tili o’qituvchilariga katta mas’uliyat  yuklanadi. Chet tili o’qituvchisi darslarini davr talabiga 

monand tashkillashtirishda avvalombor kasbiy kompetensiyaga ega bo’lishi darkor.“Kasbiy-

pedagogik tayyorgarlik sifatining mezoni - bu o'qituvchining kasbiy kompetentsiyasi bo'lib, u jamiyat 

va davlat tomonidan XXI-asr mutaxassisiga qo'yiladigan barcha talablarni to'liq aks ettiradi.” 

Kompetentlik har bir kasb egasi uchun juda muhim hisoblanib, chet tili o’qituvchilari ham bundan 

mustasno emas. Chet tili o’qituvchisi chet tilini mukammal bilishi, kasbiy faoliyati uchun zarur 

bo’lgan bilim, ko’nikma hamda malakaga ega bo’lishi kerak.  

“O’qitish-bu o’qituvchilarning shaxsiyati, ularning hayotiy va kasbiy tajribalari, bilim va 

ko’nikmalari, shuningdek, ma’lum xarakter xususiyatlari bilan chambarchas bog’liq bo’lgan faoliyat” 

[1] “O’qituvchilik kasbini egallagan har bir inson, avvalo, o’qituvchi shaxsiga xos xususiyatlarni 

o’zida mujassam etishi, shuningdek, o’qituvchining ruhiy pedagogik tayyorgarligiga qo’yiladigan 

talablarni atroflicha o’zlashtirgan bo’lishi: tanlangan ixtisoslik yuzasidan kerakii doirada pedagogik 

mahorat, texnika, takt, ziyraklik, kuzatuvchanlik, bilimlarni bolalarga yetkaza olish qobiliyatiga ega 

bo’lmog’i juda muhim.”Darhaqiqat yuqoridagi fazilatlarga ega bo’lgan o’qituvchi o’z kasbining 

mohir ustasi,  o’quv jarayonini samaradorligini oshirishga muhim ahamiyat kasb etuvchi shaxs 

sifatida namoyon bo’ladi. O’qituvchining yuksak kompetentlikga erishishida esa DLL-dasturi 

doirasida tavsiya qilinadigan DLL-majmualarini o’rni beqiyosdir.  

Asosiy qism. Bugungi kunda dars mashg’ulotlarini samarali tashkillashtirish professor va 

o’qituvchilardan juda katta bilim, tajriba va ko’nikmalarga ega bo’lishni talab qiladi. Shu bois ular 

o’z ustida tinmay islanish olib borishlari va  malaka oshirish treninglarida muntazam ishtirok etishlari  

juda muhimdir. Bu borada Toshkentda faoliyat ko’rsatayotgan Gyote instituti orqali olib borilayotgan 

amaliy ishlarni misol sifatida aytib o’tish maqsadga muvofiqdir.  

Ma’lumki, Gyote instituti „Nemis tilini o'qitishni o'rganish“ (DLL- Deutsch lehren lernen)  

dasturi asosida ko’pgina ijobiy ishlarni amalga oshirib kelmoqda. “Nemis tilini o'qitishni o'rganish 

(DLL) Gyote- Institutining ta'lim, malaka oshirish va qo'shimcha ta'lim dasturidir. Mazkur dastur 

nemis tili chet tili (DaF) fani sifatiga tegishli bo'lib, u bu fanning aktual ilmiy holatidan kelib chiqqan 

holda ishlab chiqilgan va o'qituvchi malakasini oshirishda innovatsion didaktik yondashuvni, yani 

harakat tadqiqotini (Aktionsforschung) o'z ichiga oladi.” Ushbu dastur asosida Gyote-instituti 

respublikamizdagi bir necha ta’lim muassasalari bilan hamkorlik aloqalarini o’rnatib, bir qator DLL-

majmualarini  o’quv jarayoniga tatbiq qilishga muvaffaq bo’ldi.  Bundan tashqari nemis tili 

o’qituvchilari malakasini oshirish kurslarining seminar–treninglari ham asosan DLL-majmualari 

asosida olib borilmoqda. Bunday seminar–treninglar nemis tili o’qituvchilari uchun muhim 

ahamiyatga ega bo’lib,  asosiy maqsad ta’lim sifatini oshirish,  nemis tili o’qituvchilarining kasbiy 

kompetensiyasini rivojlantirish hamda o’quv jarayonida til o’rganuvchilarning faol ishtirok etishini 

ta’minlaydi. “O’quvchilarning faolligi darsning tamoyili hisoblanib, unga ko’ra o’quvchilar darsda 

va o’quv jarayonida imkon qadar faol ishtirok etishlari kerak” ”Dars jarayonini biz qanchalik ko’p 

o’quvchilar faoliyatiga mo’ljallab tashkillashtirsak, o’quv jarayoni shunchalik darajada 

muvaffaqiyatli va esda qolarli bo’ladi.” Bunday muvaffaqiyatlarga erishishda ham DLL- majmualar 

o’qituvchilarga yaqindan yordam beradi. 

DLL- majmualari nemis tili darslarini professional pedagog sifatida tashkillashtirishda muhim 

omil hisoblanib, ularini o’quv jarayoniga tatbiq qilish muhim ahamiyat kasb etadi: 
1. Lehrkompetenz und Unterrichtsgestaltung (2012)  

2. Wie lernt man die Fremdsprache Deutsch? (2013) 

3. Deutsch als fremde Sprache (2014) 

4. Aufgaben, Übungen, Interaktion (2014) 

5. Lernmaterialien und Medien (2014) 

6. Curriculare Vorgaben und Unterrichtsplanung (2013)  

DLL dasturi quyidagi oltita asosiy mavzularini taklif qiladi: 

1- majmua: O‘qitish kompetensiyasi va dars tuzilishi 

2- majmua: Nemis tilini chet tili sifatida qanday o'rganiladi? 

3- majmua: Nemis tili chet tili sifatida 

4- majmua: Vazifalar, mashqlar va o'zaro aloqa 

5 - majmua: O‘qitish va o'rganish vositalari 

6 - majmua: O‘quv rejasiga qo‘yiladigan talablar va darsni rajalashtirish 

Mazkur DLL-majmualari bazaviy qo’llanma hisoblanib, nemis tili darslarini samarali 

tashkillashtirishda  muhim o’quv materiallari qatoridan o’rin olib kelmoqda.  

DLL dasturi bugungi kunda zamonaviy o’quv mashg’ulotlarini samarali tashkil qilishda va 

o’qituvchilar malakasini oshirishda  asosiy yordamchi vositasida xizmat qiladi va ko’pgina olimlar 

o’zlarining ilmiy ishlarida bu dasturning ijobiy tomonlari xususida batafsil to’xtalib o’tganlar. 

Bunday ilmiy ishlar qatoriga Katrin Niewalda ning “DLL-Fortbildungen als Vorbereitung für 

professionelle Lerngemeinschaften”, Blaženka Abramović ning “ Ein Beitrag zum Forschenden 

Lernen von Tutorinnen und Tutoren in Fortbildungsmaßnahmen am Beispiel des Programms Deutsch 

Lehren Lernen” va Michael Legutke, Sabine Rotbergning Deutsch Lehren Lernen (DLL) – das 

weltweite Fort- und Weiterbildungsangebot des Goethe-Instituts” nomli maqolalarini misol tariqasida 

keltirib o’tish mumkin. 

 “DLL-malaka oshirish va qo’shimcha ta’lim dasturi  Gyote institutning boshqa malaka oshirish  

dasturlari singari o’qituvchilarni professional ta’lim jamoalarida  (PLG-Professionelle 

Lerngemeinschaften) ishtirok etishga tayyorlaydi. Professional ta’lim jamoalari o’qituvchilarga 

malaka oshirishda olgan bilimlarini amaliyotda qo’llashga imkoniyat beradi. PLG da ishtirok etish 

o’qituvchilarni o’z bilim va kompetensiyalarining qo’llay olishlari bilan birga ularni yanada 

rivojlantiradi.”  

Bu dastur orqali o’qituvchilar  yoki kelgusida pedagogika sohasida faoliyat yurituvchilar 

nafaqat nazariy bilimga ega bo’ladilar, balki ularda olingan bilimlarni amaliyotda qo’llashda ham  

katta imkoniyat tug’iladi. Har bir DLL-majmuasini  yakunlagan o’qituvchi yoki bo’lg’uvchi pedagog  

loyiha ishini amalga oshiradi. Mazkur loyiha PEP (Praxiserkundungsprojekt-Amaliy izlanish 

loyihasi) deb nomlanib, DLL-majmuasidan olingan nazariy bilimlarini amaliyotda qo’llashga zamin 

yaratuvchi loyihadir. ”Amaliy izlanish loyihasi professional o’qituvchi bo’lish uchun eng muhim 

vositadir” Bu haqda K.Nivalda quyidagi fikrni bayon etadi: “DLL dasturining konsepsiyasi reflektiv 

tajribaviy o’rganishga asoslangan”  

“Amaliy izlanish loyihasini o’tkazish ishtirokchilarga o’z darslarida yangi narsalarni sinab 

ko’rishga, eskisini qayta ko’rib chiqishga, yangi yondashuvni qo’llash yoki oldingi yondashuvni 

moslashtirish orqali muammoli narsalarni optimallashtirishga imkon beradi.” 

 Mazkur loyiha til o’rganuvchilarning qiziqishi va motivasiyasini oshishiga, darsda turli 

ijtimoiy shakllardan, tarqatma hamda ko’rgazmali qo’rollardan unumli foydalanish  imkonini 

beradigan kichik tadqiqot hisoblanadi va bu DLL-majmualari orqali amalga oshiriladi. 

Xulosa. Xulosa sifatida shuni aytish mumkinki, DLL-malaka oshirish va qo’shimcha ta’lim 

dasturi  nemis tili o’qituvchilarini professional pedagog sifatida rivojlanishida va DLL-majmualarini 

o’quv jarayoniga tatbiq qilinishi esa dars samaradolligini ortishiga hamda talabalarni qiziqishi, 

motivasiyasi va ularning dars mashg’ulotlarida  faolligini oshirishda muhim ahamiyat kasb etadi. 

XALQ OG‘ZAKI IJODI VOSITASIDA MILLIY QADRIYATLARNI 

SHAKLLANTIRISHNING INNOVATSION TEXNOLOGIYALARI 

E.A.Abdumannotov, dots., PhD, O’zbek-Finlandiya pedagogika instituti, Toshkent 

 

Annotatsiya. Ushbu maqolada xalq og‘zaki ijodining turli janrlarini innovatsion texnologiyalar 

yordamida o‘rgatish usullari, ularning samaradorligi va milliy tarbiya jarayonidagi ahamiyati tahlil 

qilinadi. 

Kalit so‘zlar: Xalq og‘zaki ijodi, milliy qadriyat, doston, maqol, matal, topishmoq, tez aytish, 

ertak, innovatsion texnologiya, VR, AR, Al 

Аннотация. Шот анализирует методы обучения различным жанрам народных устных 

существ с использованием инновационных технологий, их эффективности и важности в 

национальном образовательном процессе. 

Ключевые слова: народное устное творчество, национальные ценности, дастан, 

пословица, поговорка, загадка, скороговорка, сказка, инновационные технологии, VR, AR, ИИ. 


